
GJYKATA KUSHTETUESE 

YCTABHM CYLJ: 


CONSTITUTIONAL COURT 


PRISHTINE, 22 DHJETOR 2010 

NR. REF.: RK 77/10 

AK1VENDIM PER PAPRANUESHMERI 

ne 

Rastin nr. KI 88/10 

Parashtruesi 

AgimPaca 

kunder 

Enver Hasanit, ish Rektor ne Universitetin e Prishtines 

GJYKATA KUSHTETUESE E REPUBLIKES SE KOSOvES 

e perbere nga: 

Kadri Kryezi u, Zevendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Ivan Cukalovic, gjyqtar 
Gjyljeta Mushkolaj, gjyqtare dhe 
Iliriana Islami, gjyqtare 

Parashtruesiikerkeses 

1. 	 Parashtruesi eshte z. Agim Paca, me banim ne Prishtine. 

Pala kundershtare 

2. 	 Pala kundershtare eshte ish Rektori i Universitetit te Prishtines (ne tekstin e 
metutjeshem: UP), z. Enver Hasani (ne tekstin e metutjeshem: Pala kundershtare). 



Objekti i ~eshtjes 

3. 	 Parashtruesi pretendon qe pala kundershtare ka shkelur keto ligje dhe akte 
nenligjore: 

a. 	 Ligjin per Sherbimin Civil te Kosoves; 
b. 	 Ligjin per Arsim te Larte te Kosoves; 
c. 	 Statutin e UP-se; 
d. 	 Udhezimin Administrativ per procedurat per barasvlere dhe nostrifikim te 

diplomave te pranuara ne institucionet e arsimit te larte ne Kosove, te 
leshuara nga Ministria e Arsimit, Shkences dhe Teknologjise (ne tekstin e 
metutjeshem: MASHT) nr. 15/2003 neni 4.1 pika g); dhe 

e. 	 Rregulloret dhe procedurat e zgjedhjeve ne Universitetin e Prishtines ne vitin 
2009· 

Baza juridike 

4. 	 Neni 113.7 i Kushtetutes se Republikes se Kosoves (ne tekstin e metutjeshem: 
Kushtetuta), neni 22 i Ligjit nr. 03L-121 per Gjykaten Kushtetuese te Republikes se 
Kosoves i dates 16 dhjetor 2008 (ne tekstin e metutjeshem: "Ligji) dhe neni 54(b) i 
Rregullores se Punes Gjykates Kushtetuese te Republikes se Kosoves (ne tekstin e 
metutjeshem: Rregullorja e Punes). 

Procedurat ne Gjykate 

5. 	 Me 27 shtator 2010, parashtruesi ka parashtruar kerkese ne Gjykaten Kushtetuese te 
Republikes se Kosoves (ne tekstin e metutjeshem: Gjykata). 

6. 	 Me 21 tetor 2010, kerkesa iu komunikua pales kundershtare e cila nuk ka paraqitur 
asnje koment. 

7. 	 Me 17 dhjetor 2010, Kolegji shqyrtues i perbere nga gjyqtarja Snezhana Botusharova 
(kryesuese), Zevendeskryetari Kadri Kryeziu dhe gjyqtarja Iliriana Islami, shqyrtoi 
raportin e Gjyqtarit raportues Ivan Cukalovic dhe i rekomandoi Gjykates per 
papranueshmerine e kerkeses. 

8. 	 Z. Enver Hasani, ne cilesine zyrtare, si Kryetar i Gjykates Kushtetuese te Republikes 
se Kosoves, nuk ka marr pjese ne asnje faze pas regjistrimit te kerkeses dhe kerkoi 
nga Gjykata qe te perjashtohet nga pjesemarrja ne shqyrtim. Gjykata miratoi 
kerkesen e tij. 

Permbledhje e fakteve 

9. 	 Perve<; pretendimeve te tij, parashtruesi nuk ka paraqitur asnje dokument ne 
mbeshtetje te kerkeses se tij. 

Pretendimet e parashtruesit 

10. Me 5 korrik 2006, Senati i kryesuar nga ish Rektori i UP-se, Dr. Enver Hasani, mbajti 
takim ku Dr. Enver Hasani u zgjedh per titullin akademik Profesor i asocuar ne 
Fakultetin Filozofik, Departamenti i Shkencave Sociale, ndonese nuk e kishte 
paraqitur asnje dokument per te deshmuar qe ai e posedon vleresimin e 
barasvleresimit dhe nostrifikimit te doktoratures se tij. 

11. 	 Per me teper, ai e ka pranuar titullin akademik te Profesorit te asocuar ne Fakultetin 
Filozofik te Universitetit te Prishtines derisa ka qene rektor i UP-se, ndonese nuk iu 

ka nenshtruar procedures per vleresimin e barasvleres dhe nostrifikimit gje qe eshte 
ne kundershtim me Ligjin per Arsim te Larte, neni 4.1(g) dhe Statutin e Universitetit 
te Prishtines. Ne kete menyre ai ka arritur, permes Senatit te UP-se, te siguroje 
zgjedhjen e tij per titullin akademik te Profesorit te asocuar ne menyre te paligjshme. 

12. 	Me 30 qershor 2009, ne takimin e Senatit te UP-se, Dr. Enver Hasani, duke 
keqperdorur pergjegjesite e tij si ish Rektor i UP-se, ne menyre te paligjshme arriti qe 
te zgjidhet per titullin akademik te Profesorit te rregullt ne te "Drejten 
Nderkombetare publike" ne Fakultetin Juridik te UP-se. Ne baze te dispozitave te 
Statutit te UP-se dhe Ligjit per Arsim te Larte ne Kosove, Dr. Enver Hasani, nuk ka 
mundur te zgjidhet per kete titull akademik per keto arsye: 

a. Nuk kane kaluar 4 vjet nga zgjedhja e tij e fundit ne vitin 2006 per titull 
akademik te Profesorit te asocuar (nenet 182, 183, 184 te Statutit te 
U niversitetit te Prishtines); 

b. Nuk ka dorezuar punim profesional apo shkencor qe do te vleresohej si 
"kontribut profesional apo shkencor", e qe do ta mundesonte zgjedhjen e 
parakohshme per titull akademik ne baze te meritave dhe suksesit te arritur; 

c. Gjate vitit 2009, nuk ka pasur konkurs per perzgjedhjen e profesorit ne 
fushen e te Drejtes Nderkombetare Publike ne Fakultetin Juridik ne UP; 

d. Keshilli i Profesoreve ne Fakultetin Juridik nuk e ka themeluar komisionin e 
vleresimit i cili do te ishte pergjegjes per vleresimin e asaj nese kandidatet 
potencial i plotesojne kushtet e parapara ne Ligjin per Arsimin e Larte dhe 
Statutin e UP-se per ngritjen ne titujt akademik. Si rezultat, ne vitin 2008­
2009 nuk eshte hartuar asnje raport i vleresimit i cili do te tregonte nese ka 
qene Dr. Enver Hasani, apo ndonje kandidat tjeter i cili e ka merituar qe ta 
fitoje titullin akademik te Profesorit te rregullt ne te "Drejten Nderkombetare 
Publike" ne Fakultetin Juridik (ne baze te neneve 180 dhe 181 pika 5, te 
Statutit te UP-se); 

e. Gjate vitit 2008-2009, Keshilli i Profesoreve ne Fakultetin Juridik nuk e ka 
shqyrtuar asnje raport te komisionit te vleresimit per ta pare nese jane 
plotesuar kushtet ligjore qe Dr. Enver Hasani, apo ndonje kandidate tjeter, ta 
fitoje titullin akademik te Profesorit te rregullt ne te "Drejten Nderkombetare 
Publike" ne Fakultetin Juridik, siC; kerkohet ne baze te konkursit publik te 
shpallur nga Universiteti i Prishtines; dhe 

f. Ne vitin 2008-2009, Keshilli i Profesoreve ne Fakultetin Juridik ne UP nuk ia 
ka propozuar Senatit zgjedhjen e Dr. Enver Hasanit per titullin akademik te 
Profesorit te rregullt ne te "Drejten Nderkombetare Publike". 

13. 	Parashtruesi me tutje pretendon qe ne muajt maj dhe qershor 2009, te gjitha 
fakultetet e UP-se kane mbajtur zgjedhje per anetare te Keshillit te fakultetit, kryesi te 
fakulteteve dhe kryesi te UP-se. Gjate ketyre zgjedhjeve, Dr. Enver Hasani, duke 
keqperdorur pergjegjesite e tij si ish Rektor i UP-se dhe duke pretenduar rrejshem qe 
ka qene i punesuar ne Fakultetin Juridik te UP-se, arriti te zgjidhet anetar ne 
Keshillin e Fakultetit J uridik, ndonese ishte emeruar si profesor me titullin akademik 
te Profesorit te asocuar ne Fakultetin Filozofik te UP-se me 5 korrik 2006. Kurse ka 
mundur te aplikoje per anetar te Keshillit te profesoreve vetem ne Fakultetin 
Filozofik. Ndonese pa konkurs dhe pa propozim te Keshillit te Fakultetit Juridik, ai 
ne menyre te paligjshme u zgjodh profesor prane Fakultetit J uridik. 

14. 	Ne vitin 2009, parashtruesi pohon qe i ka ngritur keto c;eshtje ne Keshillin e 
Fakultetit Juridik, por nuk eshte bere asnje shqyrtim i kesaj c;eshtjeje per arsye se ata 
nuk merreshin me te kaluaren. 

15. 	Perfundimisht, parashtruesi deklaroi se "Paraqitja e lendeve kunder Enver Hasanit 
ne Gjykatat e Kosoves eshte e kote per arsye se ai ushtron ndikim te fuqishem mbi 
gjyqtaret, pasi qe nje kohe te gjate ka qene anetar i Keshillit Gjyqesor te Kosoves dhe 
Kryetar i Komisionit per intervistim dhe propozim per zgjedhje te gjyqtareve dhe 
prokuroreve te Kosoves". 

Vleresimi i pranueshmerise se Kerkeses 

16. 	Per te shqyrtuar kerkesen e parashtruesit, Gjykata se pari duhet te shikoje nese 
parashtruesi i ka plotesuar kriteret e pranueshmerise te parapara ne Kushtetute dhe 
te shpjeguara edhe me tutje ne Ligj dhe Rregullore te Punes. 

17. 	Ne kete aspekt, Gjykata i referohet nenit 113.7 te Kushtetutes i cili thote: 

"Individet jane te autorizuar te ngrene shkeljet nga autoritetet publike te te drejtave 
dhe Zirive te tyre individuaZe, te garantuara me Kushtetute, mirepo vetem pasi te 
kene shteruar te gjitha mjetet juridike te percaktuara me Zigj". 

18. 	Neni 48 i Ligjit parasheh: 

"Parashtruesi i kerkeses ka per detyre qe ne kerkesen e tij te qartesoje saktesisht se 
ciZat te drejta dhe liri pretendon se i jane cenuar dhe cili eshte akti konkret i 
autoritetit pubZik te ciZin parashtruesi deshiron ta kontestoj". 

19. 	Ne kuptimin e Kushtetutes, pala e demtuar eshte person fizik apo juridik (shih rastin 
e Universitetit AAB-RIINVEST sh.p.k. kunder Qeverise se Republikes se Kosoves, 
Rasti Nr. KI 41/09) te drejtat kushtetuese te te cilit jane prekur drejtpersedrejti apo 
ne menyre te terthorte nga nje mase apo akt i autoritetit publik. Personi i cili nuk 
eshte prekur ne kete menyre nuk e ka cilesine e viktimes pasi qe kushtetuta nuk 
parasheh actio popuZaris per teo Me fjale tjera, nje parashtrues nuk mund te ankohet 
ne menyre abstrakte lidhur me masat e autoriteteve publike te cilat nuk kane vlejtur 
personalisht per ta, sic; eshte edhe rasti ne fjale prane kesaj Gjykate. 

20. Ne kete rast, parashtruesi nuk ka paraqitur asnje deshmi qe, prima facie, tregojne se 
ka shkelje te te drejtave te tij/saj te garantuara me Kushtetute (shih Vanek kunder 
Republikes Sllovake, Vendimi i GJEDNJ-se lidhur me Pranueshmerine e Kerkeses nr. 
53363/99 i dates 31 maj 2005). 

21. 	Rrjedhimisht, parashtruesi nuk eshte pale e autorizuar dhe kerkesa duhet te hedhet si 
e Papranueshme. 

PER KETO ARSYE 

Gjykata Kushtetuese, ne baze te nenit 113.7 te Kushtetutes, nenit 47 te Ligjit, si dhe nenit 54 
(b) te Rregullores se Punes, ne seancen e dates 22 dhjetor 2010, njezeri: 

VENDOS 


I. TE REFUZOJE kerkesen si te papranueshme. 

II. Ky vendim do t'u komunikohet paIeve dhe do te botohet ne Gazeten Zyrtare, ne 
pajtim me nenin 20 (4) te Ligjit. 

III. Ky vendimi hyn ne fuqi menjehere. 

Gjyqtari Raportues evendeskryetari i Gjykates Kushtetuese 

Ivan Cukalovic, d.v. . sc. Kadri Kryeziu, d.v. 

